
29-10-2026 

 

Inatsisartut suleriaasianni § 37, imm. 1 naapertorlugu Naalakkersuisunut  

apeqqut imaattoq matumuuna saqqummiuppara: 

 

Naalakkersuisunut apeqqutit: 

1. Kalaallit Nunaanni inuit innarluutillit biilinik uninngatitsisinnaanermut kortinik 

inummut atuuttunik tunniussisarnissamut pisortatigoortumik aaqqissuussamik 

peqarpa?  

a. Aappiuppat, oqartussaasoq sorleq aaqqissuussamik ingerlatsiva, qanorlu 

piumasaqaatit atuuppat, kiisalu qanoq qinnuteqartoqarsinnaava? 

2. Kalaallit Nunaanni inuit innarluutillit biilinik uninngatitsisarfiinik pilersitsinermut, 

atuinermut malittarisassanillu atuutsitsinermut, matumani pisortat 

namminersortullu biilinik uninngatitsisarfiini, suut malittarisassat atuuppat?  

a. Sumiiffinnik taakkuninnga atuinissamut pisinnaatitaaffeqarneq qanoq 

uppernarsarneqarlunilu nakkutigineqarpa, Naalakkersuisullu taakkua 

amerlassusaannik sumiiffinnilu agguataarsimanerannik ataatsimut isiginnittumik 

paasissutissaatissaqarpat? 

3. Inuit Kalaallit Nunaanni aalajangersimasumik najugaqartut Danmarkimi 

innarluutillit biilinik uninngatitsisinnaanermut kortinik aaqqissuussaa aqqutigalugu 

kortimik pissarsisinnaappat, imaluunniit allatigut Danmarkimi Europamilu nunani 

allani, ilaatigut angalanermi biilinik attartukkanik atuinermi, 

akuerineqarsinnaasumik uppernarsaatitaarsinnaappat? 

4. Kalaallit Nunaanni inuit innarluutillit biilinik uninngatitsisinnaanermut kortinik 

inunnut ataasiakkaanut atuuttunik, nunanilu tamalaani akuerineqarsinnaasunik, 

ataatsimoortumik aaqqissuussamik pilersitsinissamut inatsisitigut 

allaffissornikkullu periarfissat suut piuppat? Matumani Danmarkimik 

suleqateqarneq aamma EU-p peqqussutaa 2024/2841 tunngavigalugit periarfissat 

ilanngullugit nassuiarneqarnissaat kissaatigineqarpoq. 

5. Inuit innarluutillit Kalaallit Nunaanni najugaqartut Kalaallit Nunaanni nunanullu 

allanut angalanerminni biilinik uninngatitsinissamut naligiimmik 

periarfissaqarnissaat, kiisalu pisinnaatitaaffinnut, malittarisassanut 

qinnuteqartarnermilu periaatsinut paasissutissat kalaallisut danskisullu 

pissarsiarineqarsinnaanissaat qulakkeerniarlugit Naalakkersuisut suliniutinik sunik 

aallartitsisimappat imaluunniit pilersaaruteqarpat? 

 

(Inatsisartunut ilaasortaq Pele Broberg, Naleraq) 

Kalaallit Nunaanni inuit innarluutillit biilinik uninngatitsisarfiinik atuinissamut periarfissaat, 

nunatsinni nunanullu allanut angalanerminni, pillugit ajornartorsiummik 

ilisimatinneqarsimavunga. 

 

Kalaallit Nunaanni inuit innarluutillit biilinik uninngatitsisarfeqaraluartoq, malittarisassat 

suut atuunnersut, taakkuninnga atuinissamut pisinnaatitaaffeqarneq qanoq 

uppernarsarneqartarnersoq, kiisalu inuit innarluutillit biilinik uninngatitsisinnaanermut 

kortinik pisortatigoortumik aaqqissuussamik peqarnersoq erseqqissumik ilisimaneqanngilaq. 

 

Danmarkimi Europamilu nunani arlalinni inuit innarluutillit biilinik uninngatitsisinnaanermut 

kortinik inummut atuuttunik peqartarput, taakkulu angalanermi biilinillu attartukkanik 

atuinermi atorneqarsinnaallutik. Taamaattumik misissorneqartariaqarpoq Kalaallit Nunaanni 

najugaqartut innarluutillit assingusumik periarfissaqarnersut, imaluunniit najugaqarfigisartik 

pissutigalugu ajornerusumik inissisimalersinnaanersut. 

 

Apeqqutitigut malittarisassat atuuttut paasisaqarfigerusuppakka, kiisalu inuit innarluutillit 

Kalaallit Nunaanni nunanilu allani pisinnaatitaaffiisa ersarinnerulernissaat 

angalasinnaaneratalu pitsaanerulernissaa qulakkeerniarlugu ataatsimoortumik 

aaqqissuussamik pilersitsinissamut periarfissat misissorneqarnissaat kissaatigaara. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


